Atarrabiako Udalari buruzko fiskalizazio-txostena, 2010eko ekitaldikoa, Comptos Ganberak egina

I. Sarrera
Comptos Ganberak, 2010eko ekitaldiko jarduketa-programari jarraituz, Atarrabiako Udalaren 2010eko Kontu Orokorraren arauzkotasunari buruzko fiskalizazioa egin du.
2010eko urtarrilaren 1ean, udalerri horretan 10.568 biztanle bizi ziren eta urte horretako abenduaren 31n honako kopuru aipagarri hauek zituen:
	Entitatea
	Aitortutako betebeharrak
	Aitortutako
eskubideak
	Langileak, 2010-12-31n

	Udala
	10.334.746
	10.503.319
	117


Udalak ez du ez erakunde autonomorik ez toki-enpresa publikorik. 

Udala sarturik dago Iruñerriko Mankomunitatean, eta haren bidez ematen ditu uraren ziklo integralaren zerbitzuak, hiri-hondakin solidoen kudeaketa- eta tratamendu-zerbitzuak, eskualdeko hiri-garraiokoak eta ibai-parkearen kudeaketari dagozkionak. Mankomunitate horretako kide izatearen ondoriozko gastuak 172.989 eurokoak izan dira guztira 2010ean. 

2010eko irailean, Atarrabiako eta Burlatako udalek Hilarión Eslava Musika Eskolaren Partzuergoaren estatutuak onartu dituzte. Atarrabiako Udalak eskola horren kudeaketan parte hartu du 2010ean, 100.806 euroko ekarpenarekin.
Laburbilduz, ematen dituen zerbitzu publiko nagusiak eta haiek emateko modua azaltzen dira taula honetan: 

	Udal-zerbitzuak
	Udala
	Mankomunitatea
/Partzuergoa
	Kontratuak
Zerbitzuak
	Alokairua

	Zerbitzu administratibo orokorrak
	X
	
	
	

	Oinarrizko gizarte-zerbitzua
	X
	
	
	

	Etxez etxeko laguntza-zerbitzua
	X
	
	
	

	0-3- urteko haur-eskolak
	X
	
	
	

	Musika-eskola
	
	X
	
	

	Hirigintza
	
	
	X
	

	Lorategiak
	X
	
	
	

	Hiri-hondakinak
	
	X
	
	

	Uraren ziklo integrala
	
	X
	
	

	Garraio Publikoa
	
	X
	
	

	Liburutegia-ludoteka
	X
	
	
	

	Kaleen eta bideen matenimendua
	X
	
	
	

	Kirolak (instalazioen kudeaketa)
	
	
	
	X

	Kirol-jardueren kudeaketa
	X
	
	X
	

	Udal-kiroldegiak
	
	
	X
	

	Babestutako enplegu soziala
	X
	
	
	

	Diru-bilketa exekutiboa
	
	
	X
	

	Familien arretarako zentroa
	X
	
	
	

	Familien arretarako zentroaren laguntza juridikoa
	X
	
	
	


Atarrabiako Udalari aplika dakiokeen erregimen juridikoa 2010eko ekitaldian honako hauek osatzen dute funtsean:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea gaurkotzeko 11/2004 Foru Legea.
· Ekainaren 11ko 12/2010 Foru Legea, defizit publikoa murrizteko neurri bereziak Nafarroako Foru Komunitatera moldatzen dituena.
· Toki Araubidearen Oinarriak arautzen dituen 7/1985 Legea.
· Legegintzako 251/1993 Foru Dekretua, Nafarroako Administrazio Publikoen zerbitzura diharduten Langileen Estatutuari buruzkoa.
· Kontratu Publikoei buruzko 6/2006 Foru Legea, otsailaren 14ko 1/2007 Foru Legeak toki-entitateei buruz ezarritako berezitasunekin.
· 38/2003 Diru-laguntzen Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· Urriaren 26ko 13/2009 Errege Dekretu Legea, Enplegurako eta Toki Iraungarritasunerako Estatuko Funtsa sortu zuena.
· Uztailaren 5eko 15/2010 Legea, merkataritza-eragiketen berankortasunaren aurkako neurriei buruzkoa.
· Kontularitzaren eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako toki-administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Udalaren 2010eko aurrekontua betetzeko oinarriak eta gainerako barne-arauak.
Txostenak sei atal ditu, sarrera hau barne. Bigarren atalean, txostenaren helburuak azaltzen dira, eta hirugarrenean, berriz, egindako lanaren norainokoa. Laugarrenean, Kontu Orokorrari buruzko gure iritzia. Bosgarrenean, Udalaren finantzen egoera-orri nagusien laburpen bat. Seigarren atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta aholkuak biltzen dira.
Eskerrak eman nahi dizkiegu Atarrabiako Udaleko langileei, lan hau egiteko emandako laguntzarengatik.
II. Xedea
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Atarrabiako Udalaren 2010eko ekitaldiko Kontu Orokorraren arauzkotasunari buruzko fiskalizazioa egin dugu.
Txostenaren helburua da honako hauei buruzko gure iritzia adieraztea:
a)
 Atarrabiako Udalaren 2010eko ekitaldiko Kontu Orokorrak irudi zehatza erakusten duen garrantzizko alderdi guztiei dagokienez, hots, ondareari, gastu eta diru-sarreren aurrekontuaren likidazioari eta 2010eko abenduaren 31ko finantza-egoerari dagokionez, bai eta data horretan amaituriko urteko ekitaldian eginiko eragiketen emaitzei dagokienez ere, betiere aplikatzekoa den informazio finantzario publikoari buruzko lege-esparruari eta, bereziki, bertan jasotako kontabilitateko printzipio eta irizpideei jarraikiz.
b) 
Udalak 2010ean aurrera eramandako jarduerari aplikatzekoa zaion legediaren betetze-maila.
c) 
Entitatearen egoera finantzarioa 2010eko abenduaren 31n.
d)
 Aurreko txostenetan emandako aholkuen betetze-maila.
Txostenari erantsi zaizkio, halaber, egokitzat jotzen diren aholkuak, udalak ezarritako barne-kontroleko sistema, sistema administratiboa eta kontabilitate- nahiz kudeaketa-sistemak hobetu edo/eta osatze aldera.
III. Norainokoa
Comptos Ganberak Atarrabiako Udalaren 2010eko ekitaldiko kontu orokorraren arauzkotasunari buruzko fiskalizazioa egin du. Honako osagaiak ditu:
· Erakundearen beraren kontua: aurrekontuaren likidazioa, aurrekontuaren emaitza, diruzaintza-gerakina, egoeraren balantzea eta galeren eta irabazien kontua.
· Kontu Orokorraren Eranskinak: zorraren egoera eta esku-hartze txostena.
 Espainiako Estatuko Kanpo Kontroleko Organo Publikoek eta Koordinatzeko Batzordeak onetsitako eta Comptos Ganberaren fiskalizazio-eskuliburuan garatutako sektore publikoaren auditoriari buruzko printzipioei eta arauei jarraituz gauzatu da lana, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak bildu dira; prozedura horien barruan aurrekontuko kontusailen edo eragiketa zehatzen laginen teknika edo hautazko azterketaren teknika erabili da.

Zehazki, udalari dagokionez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; halaber, antolaketa, kontabilitate eta barne-kontroleko alderdi nagusiak aztertu dira.
IV. Iritzia
Egin dugun lanaren norainokoarekin bat, Atarrabiako Udalaren 2010eko ekitaldiko Kontu Orokorra aztertu dugu. Kontu hori prestatzea, bai eta haren edukia ere, Udalaren ardura da, eta laburbilduta jasota dago txosten honen V. atalean.
IV.1. Udalaren Kontu Orokorra, 2010eko ekitaldikoa
· Ondasunen inbentarioa 1995ekoa da eta ez da eguneratu, ez eta kontularitzarekin bateratu; beraz, ezin izan da Egoeraren Balantzearen “Ibilgetua” atalaren arrazoizkotasunaren ebidentzia lortu. Atal hori 33,7 milioikoa zen 2010eko abenduaren 31n.
Arestian aipaturiko salbuespenaren ondorioei dagokienez izan ezik, Udalaren 2010eko ekitaldiko Kontu Orokorrak alderdi behinenetan leialki irudikatzen ditu bere gastuen eta diru-sarreren aurrekontuen likidazioa, abenduaren 31ko ondare-egoera eta bere eragiketen emaitzak, aplika daitekeen finantzari buruzko informazio publikoaren arauzko esparruarekin eta, bereziki, bertan bildutako kontularitzako printzipioekin eta irizpideekin bat eginez.
IV.2. Legezkotasuna
Eginiko lanaren norainokoaren arabera, Udalaren jarduera ekonomiko eta finantzarioa, oro har, legezkotasun-printzipioari jarraituz egin da.
IV.3. 2010eko abenduaren 31ko egoera ekonomiko eta finantzarioa
2010ean osoko bilkurak ez zuen aurrekontua onartu, eta, ondorioz, aurreko urtekoa luzatu zen, hasierako gastuen eta diru-sarreren aurreikuspenak 7,9 eta 12,9 milioikoak zirelarik, hurrenez hurren.
Behin betiko aurrekontua 16 milioikoa izan zen diru-sarrerei dagokienez eta 11 milioikoa gastuei dagokienez, hasierako maileguek 3 milioiko aldaketak izan ondoren –hasierako aurreikuspenen ehuneko 38ko igoera–, inbertsioekin zerikusia zuten kontusailak txertatzearen ondoriozkoak batez ere.
Aitortutako betebeharrak, 2010ean, 10,3 milioikoak ziren eta aitortutako eskubideak 10,5 milioikoak; hurrenez hurren behin betiko aurreikuspenen gaineko ehuneko 94ko eta 66ko betearazpen-maila izan zuten.
Gastuei dagokienez, inbertsioek ehuneko 26 osatzen dute, eta gastu arruntek ehuneko 70. Diru-sarrerei dagokienez, aitortutako eskubideen ehuneko 74 diru-sarrera arruntetatik datoz.
Laburbilduz, gastatutako 100 euro bakoitza honakoetarako erabili eta honakoen bidez finantzatu da:
	Gastuaren izaera
	Zenbatekoa
	Finantzaketa-iturria
	Zenbatekoa

	Langileak
	44
	Tributu bidezko diru-sarrerak
	32

	Bestelako gastu arruntak
	25
	Transferentziak
	67

	Inbertsioak
	26
	Ondaretik eratorritako diru-sarrerak
	1

	Finantza-zama
	5
	
	

	
	100
	
	100


Udalaren 2010erako aurrekontuaren betearazpenak eta 2009koarekin egindako konparazioak, besteak beste, honako datu ekonomiko hauek erakusten ditu:
	 
	2010
	2009

	Aitortutako betebeharrak
	10.334.746
	13.063.857

	Kitatutako eskubideak
	10.503.319
	12.300.826

	Diru-sarrera arruntak (1etik 4ra)
	7.220.062
	7.440.697

	Kapital-gastuak eta finantza-eragi. (6tik 9ra)
	3.114.684
	5.623.161

	Diru-sarrera arruntak (1etik 5era)
	7.744.565
	7.746.641

	Kapital-gastuak eta finantza-eragi. (6tik 9ra)
	2.758.754
	4.554.185

	Aurrekontu-emaitza doitua
	-280.167
	186.482

	Aurrezki gordina
	583.762
	395.746

	Finantza-zama
	468.379
	456.612

	Aurrezki garbia
	115.383
	-60.866

	Zorpetze-maila (%)
	% 6,05
	% 5,89

	Zorpetze-muga (%)
	% 7,54
	% 5,11

	Zorpetze-ahalmena (%)
	% 1,49
	% -0,79

	Diruzaintzako gerakina, guztira
	-1.077.246
	-1.326.260

	Gastu orokorretarako diruzaintza-gerakina
	-1.525.987
	-1.326.260


Beraz, Atarrabiako Udalak, 2010ean aurreko ekitaldian baino ehuneko 21 gutxiago gastatu du; inbertsioko gastuak ehuneko 48 murrizteak azaltzen du funtsean beherapen hori.
Udalaren diru-sarrerak 2010ean ehuneko 15 jaitsi dira 2009an lortutakoen aldean; beherapen hori jasotako kapital-transferentzien murrizketak eragina da. 

Gastu arruntak ehuneko 3 jaitsi dira, 7,4 milioitik 7,2 milioira, hau da, eutsi egin zaie horiei. Diru-sarrera arruntak, aldiz, 7,7 milioiko kopuruan gelditu dira.
Aurrekontu-emaitza doitua 0,28 milioiko zenbateko negatibora iritsi da; aurreko urtean emaitza positiboa izan zen, 0,18 milioitan.
2010ean, Udalaren aurrezki garbia positiboa izan zen 115.383 eurotan; 2009an, aldiz, negatiboa izan zen, 60.866 eurotan. Aurrezki positibo hori, aldez, gastu arruntak finantzatzeko Estatuko Funtsaren ekarpenei esker lortu da.
Gastu arruntetarako diruzaintza-gerakina negatiboa da, 1,5 milioi; 2009an ere negatiboa izan zen, 1,3 milioi. Balio negatibo horren arrazoia Kultur Etxe berria egin duen eraikuntza-enpresarekin sortutako zorra da –1,1 milioi–; gerakinaren saldo hori positiboa litzateke aurrekontuan aurreikusitako maileguak hitzartu izan balira. Kultur Etxe zaharraren lursailak saltzean konponduko da, printzipioz, diruzaintzako gorabehera hori.
Epe luzeko zorra 3,7 milioira iristen da (4,2 milioi 2009an). Zor horrek erakundearen diru-sarrera arrunten ehuneko 49 osatzen du, gau egun zorpetze berrirako ehuneko 75eko legezko mugaren azpitik.
 Erakundearen zorpetze-maila ehuneko 6,05ekoa da, eta ehuneko 7,54ko muga du; ondorioz, ehuneko 1,5eko ahalmen ekonomikoa du zor berriak hartzeko.
IV.4. Aurreko txostenetan Comptos Ganberak emandako aholkuen betetzea
Oro har, 2011ko martxoan 2009ko ekitaldiari buruz igorritako txostenaren aholku nagusiak betetzeko daude oraindik, eta horien artean aipatzekoak dira:
· Udal-inbentarioa eguneratzea eta onestea.
· Finantzen egoera-orriak osatzen dituen beste egoera-orri bat balitz bezala osatzea memoria, garrantzizko informazio guztia sartuta.
· Udalaren hirigintzako plan berri bat onartzea.
· Lurzoruaren Udal Ondarearen inbentario eta erregistro independentea onartzea.
Ondorioz, eta laburpen gisa, Atarrabiako Udalaren finantza-egoerak hobera egin du 2010ean, bereziki gastu arruntei eutsi egin zaielako eta inbertsioetako gastuak nabarmen murriztu direlako.
Diru-sarreren ikuspegitik aipatzekoa da, nahiz eta 2010ean diru-sarrerek aurreko ekitaldikoen aldean ehuneko 15 egin duten behera –bereziki kapital-transferentziek ehuneko 39 egin dutelako behera–, tributu bidezko diru-sarrerek ehuneko 2 egin dutela gora. Azpimarratzekoa da, halaber, bertako diru-sarrerek jasotako transferentzien mendekotasun handia dutela –guztizko diru-sarreren ehuneko 67, edo arrunten kasuan, horien ehuneko 56–.
Beste alde batetik, bertako hirigintza-plana 1996an onartu zen, eta, gaur egun, ia agortuta dago.
Gaur egungo egoera ekonomikoak, Nafarroako udalen artean banatzeko dauden transferentzien bolumenari buruz gaur egun dauden zalantzak eta ekipamendu berrien funtzionamendu-gastuek eragina izan dezakete finantza-egoera horretan. Horregatik uste dugu Udalak, epe ertainera bideragarritasun ekonomikoa bermatzeko helburuarekin, hainbat neurri hartu behar dituela gastu arruntei gehiago eusteko eta ohiko baliabideak sortzeko gaitasuna handitzeko helburuarekin; edonola ere, ez da ahaztu behar kudeaketa hobetzeko neurriak hartu behar direla, hala nola tarifak eta prezioak zerbitzuaren kostura egokitzea, inbertsioen lehenestea, diru-laguntzen politika aztertzea, zenbait zerbitzuren tamaina aztertzea eta ematen dituen eta derrigorrezkoak ez diren zerbitzuek beren burua finantzatzea.
V. Kontu orokorraren laburpena
V.I. 2010eko aurrekontuaren gauzatze-egoera
Gastuak kapitulu ekonomikoaren arabera
	Gastuen kapituluak
	Hasierako kredituak
	Aldaketak
.
	Behin betiko aurreikuspenak
	Aitortutako betebehar garbiak
	Betetakoa (%)
	Ordaindua guztira
	Ordaindutakoa (%)
	Ordaintzeko dagoena

	Langileria-gastuak
	4.711.187
	 
	4.711.187
	4.566.293
	% 97
	4.436.304
	% 97
	129.990

	Ondasun arrunten eta zerbitzuen gastuak
	2.271.742
	46.313
	2.318.055
	2.128.795
	% 92
	1.468.964
	% 69
	659.831

	Finantza-gastuak 
	160.654
	-20.000
	140.654
	59.259
	% 42
	59.259
	% 100
	 

	Transferentzia arruntak
	495.534
	 
	495.534
	465.715
	% 94
	275.330
	% 59
	190.385

	Inbertsio errealak
	 
	3.001.850
	3.001.850
	2.703.764
	% 90
	1.722.122
	% 64
	981.642

	Finantza-aktiboak
	 
	1.800
	1.800
	1.800
	% 100
	 
	
	1.800

	Finantza-pasiboak
	360.674
	20.000
	380.674
	409.120
	% 107
	408.251
	% 100
	869

	Gastuak, guztira
	7.999.790 
	3.049.963 
	11.049.754
	10.334.746
	% 94
	8.370.230 
	% 81
	1.964.515 


Diru-sarrerak kapitulu ekonomikoaren arabera
	Diru-sarreren kapitulua
	Hasierako kredituak
	Aldaketak
.
	Behin betiko aurreikuspenak
	Aitortutako eskubide garbiak
	Betetakoa (%)
	Kobratua guztira
	Kobratutakoa (%)
	Kobratzeko dagoena

	Zuzeneko zergak
	2.544.420
	-
	2.544.420
	2.365.708
	% 93
	2.208.365
	% 93
	157.342

	Zeharkako zergak
	175.000
	-
	175.000
	121.712
	% 70
	117.746
	% 97
	3.966

	Tasak, prezio publikoak eta beste diru-sarrera batzuk
	838.656
	-
	838.656
	856.127
	% 102
	797.726
	% 93
	58.401

	Transferentzia arruntak
	4.314.495
	46.313
	4.360.808
	4.271.987
	% 98
	4.065.025
	% 95
	206.962

	Ondarearen diru-sarrerak eta herri-aprobetxamenduak
	175.149
	-
	175.149
	129.032
	% 74
	3.053
	% 2
	125.978

	Kapital-transferentziak
	3.875.388
	2.443.650
	6.319.038
	2.758.754
	% 44
	2.360.855
	% 86
	397.900

	Finantza-pasiboak
	1.004.104
	560.000
	1.564.104
	
	-
	
	-
	

	Diru-sarrerak, guztira
	12.927.213
	3.049.963
	15.977.176
	10.503.319
	% 66
	9.552.771
	% 91
	950.549


V.2. Aurrekontu-emaitza 

	Aurrekontu-emaitza
	2010
	2009

	Aitortutako eskubideak 
	10.503.319
	12.300.826

	(Aitortutako betebeharrak)
	10.334.746
	(13.063.857)

	Aurrekontu-emaitza
	168.574
	-763.031

	(Finantzaketaren desbideraketa positiboak)
	448.741
	0

	Finantzaketaren desbideraketa negatiboak
	0
	949.513

	Diruzaintzako gerakinarekin finantzaturiko maileguak
	0
	0

	Aurreko ekitaldian gastu arruntetarako diruzaintzako gerakinarekin finantzatutako betebeharrak
	0
	0

	Aurrekontu-emaitza doitua
	-280.167
	186.482


V.3. Diruzaintza-gerakin bateratua
	Kontzeptua
	2010
	2009

	Aurrekontuko diru-sarrerak: Aurtengo ekitaldia
	950.549
	2.803.003

	Aurrekontuko diru-sarrerak: Itxitako ekitaldiak
	998.962
	1.090.609

	Aurrekontuz kanpoko diru-sarrerak
	362.971
	92.687

	Ordainketen itzulketak
	1.377
	1.377

	(Biltzen zailak diren eskubideak)
	859.222
	(959.620)

	(Aplikatzeko dauden diru-sarrerak)
	16.131
	(32.926)

	Kobratzeko dauden eskubideak
	1.438.507
	2.995.130

	Aurrekontua. Gastuak: aurtengo ekitaldia
	1.964.515
	3.944.316

	Aurrekontua. Gastuak: itxitako ekitaldiak
	677.536
	304.735

	Diru-sarreren itzulketak
	5.460
	5.460

	(Aplikatzeko dauden gastuak)
	68
	0

	Aurrekontuz kanpoko gastuak
	376.695
	252.846

	Ordaintzeko dauden betebeharrak
	3.024.139
	4.507.358

	Diruzaintzako funts likidoak
	508.386
	185.968

	Pilatutako finantzaketa-desbideraketa negatiboak
	0
	0

	Diruzaintzako gerakina, guztira
	-1.077.246
	-1.326.260

	Diruzaintza-gerakina, finantzaketa atxikia duten gastuak direla-eta
	0
	0

	Diruzaintza-gerakina, baliabide atxikiak direla-eta
	448.741
	0

	Gastu orokorretarako diruzaintza-gerakina
	-1.525.987
	-1.326.260


V.4. Egoera-balantzea
	AKTIBOA
	2010
	2009

	1 Ibilgetu materiala
	25.615.455
	23.349.080

	2 Ibilgetu ez-materiala
	1.355.111
	1.281.661

	3 Erabilera orokorrerako azpiegiturak eta ondasunak
	6.750.236
	6.386.297

	4 Herri-ondasunak
	1.578
	1.578

	5 Finantza-ibilgetua
	1.467
	1.468

	A IBILGETUA:
	33.723.847
	31.020.083

	7 Izakinak
	0
	0

	8 Zordunak
	2.013.859
	3.987.677

	9 Finantza-kontuak
	810.256
	185.970

	10 Egoera iragankorrak, aldizkatzearen ondoriozko doikuntzak
	0
	0

	11 Aplikatzeko dagoen emaitza
	0
	0

	C IBILKORRA
	2.824.115
	4.173.647

	AKTIBOA, GUZTIRA
	36.547.962
	35.193.730

	
	
	

	PASIBOA
	2010
	2009

	1 Ondarea eta erreserbak
	14.182.615
	13.935.203

	2 Ekitaldiko emaitza ekonomikoa (etekina)
	1.117.250
	247.413

	3 Kapitaleko diru-laguntzak
	14.497.000
	12.354.354

	A FUNTS BEREKIAK
	29.796.865
	26.536.969

	4 Jesapenak, maileguak, fidantzak eta jasotako gordailuak
	3.710.760
	4.119.880

	C EPE LUZEKO HARTZEKODUNAK
	3.710.760
	4.119.880

	5 Aurrekontu itxiko eta aurrekontuz kanpoko hartzekodunak
	3.024.206
	4.507.358

	6 Aplikatzeko dauden kontusailak eta aldizkatzearen ondoriozko doikuntzak
	16.131
	32.926

	D EPE LABURREKO HARTZEKODUNAK
	3.040.337
	4.540.284

	PASIBOA, GUZTIRA
	36.547.962
	35.197.133


2009. Aktibo/pasibo aldea: 3.403 euro
2010. Ekitaldiari dagokion balantzeko emaitza ekonomikoa -1.117.250 euro- ez dator bat Emaitzen Kontuak azaltzen duenarekin -1.120.653 euro-. Aldea, 3.403 eurokoa, bat dator 2009ko balantzean atzemandako aldearekin.
V.5. Galeren eta Irabazien kontua
	
	DESKRIBAPENA
	2010
	2009
	
	DESKRIBAPENA
	2010
	2009

	3
	Hasierako izakinak
	0
	0
	3
	Bukaerako izakinak
	0
	0

	39
	Izakinen balio-galeraren ondoriozko zuzkidura (ekitaldiko hornidura)
	0
	0
	39
	Izakinen balio-galeraren ondoriozko zuzkidura (aurreko ekitaldiko hornidura)
	0
	0

	60
	Erosketak
	0
	0
	70
	Salmentak
	453.172
	419.722

	61
	Langileria-gastuak
	4.567.716
	4.571.516
	71
	Ondasunaren eta enpresaren errenta
	446.729
	527.932

	62
	Gastu finantzarioak
	59.259
	89.802
	72
	Produkzioari eta inportazioari loturiko tributuak
	1.791.162
	1.609.928

	63
	Tributuak
	0
	0
	73
	Errentaren eta ondarearen gaineko zerga arruntak
	477.557
	476.325

	64
	Lanak, hornidurak eta kanpo-zerbitzuak
	2.127.372
	2.324.324
	75
	Ustiapeneko diru-laguntzak
	0
	0

	65
	Gizarte-prestazioak
	0
	0
	76
	Transferentzia arruntak
	4.271.987
	4.279.944

	66
	Ustiapeneko diru-laguntzak
	0
	0
	77
	Kapitalaren gaineko zergak
	218.700
	344.159

	67
	Transferentzia arruntak
	465.715
	455.055
	78
	Bestelako diru-sarrerak
	701.366
	88.631

	68
	Kapital-transferentziak
	0
	64.024
	79
	Daukaten helbururako aplikaturiko hornidurak
	0
	0

	69
	Amortizazio eta horniduretarako zuzkidura, ekitaldikoa
	0
	0
	
	
	
	

	800
	Ekitaldiko emaitza arrunta (saldo hartzekoduna)
	1.140.611
	241.921
	800
	Ekitaldiko emaitza arrunta (saldo zorduna)
	0
	0

	 
	GUZTIRA
	8.360.673
	7.746.641
	 
	GUZTIRA
	8.360.673
	7.746.641


	
	DESKRIBAPENA
	2010
	2009
	
	DESKRIBAPENA
	2010
	2009

	80
	Ekitaldiko emaitza arrunta (saldo zorduna)
	
	0
	80
	Ekitaldiko emaitza arrunta (saldo hartzekoduna)
	1.140.611
	241.920

	82
	Ezohiko emaitza (saldo zorduna)
	
	0
	82
	Ezohiko emaitza (saldo hartzekoduna)
	
	76

	83
	Balore-karteraren emaitzak (saldo zorduna)
	
	0
	83
	Balore-karteraren emaitzak (saldo hartzekoduna)
	
	0

	84
	Itxitako aurrekontuetako eskubide eta betebeharren aldaketa .
	19..959
	0
	84
	Itxitako aurrekontuetako eskubide eta betebeharren aldaketa .
	
	5.416

	89
	Etekin garbia, guztira (saldo hartzekoduna)
	1.120.653
	247.412
	89
	Galera garbia, guztira (saldo zorduna)
	
	0

	
	GUZTIRA
	1.140.612
	247.412
	
	GUZTIRA
	1.140.611
	247.412


V.6. Ratioen bilakaera (2003-2010)
	Adierazlea
	2003
	2004
	2005
	2006
	2007
	2008
	2009
	2010

	Diru-sarreren betetze-maila
	% 86,07
	% 90,49
	% 87,77
	% 85,15
	% 88,63
	% 83,40
	% 91,87
	% 65,74

	Gastuen betetze-maila
	% 84,03
	% 95,31
	% 82,75
	% 83,32
	% 91,08
	% 95,50
	% 97,56
	% 93,53

	Kobrantzak bete diren
	% 86,28
	% 85,57
	% 87,51
	% 88,48
	% 86,24
	% 73,79
	% 77,21
	% 80,99

	Ordainketak bete diren
	% 91,63
	% 83,68
	% 89,49
	% 93,06
	% 87,33
	% 74,61
	% 69,81
	% 90,95

	Zorpetze-maila
	% 4,85
	% 5,65
	% 5,92
	% 6,42
	% 7,15
	% 6,74
	% 5,89
	% 6,05

	Zorpetze-muga
	% 10,40
	% 6,50
	% 10,43
	% 18,82
	% 9,34
	% 3,29
	% 5,11
	% 7,54

	Zorpetze-ahalmena
	% 5,55
	% 0,85
	% 4,51%
	% 12,40
	% 2,19
	% -3,45
	% -0,79
	% 1,49

	Aurrezki garbia
	% 5,55
	% 0,85
	% 4,51
	% 12,40
	% 2,19
	% -3,45
	% -0,79
	% 1,49

	Langile-indizea 
	% 49,48
	% 41,32
	% 49,45
	% 49,10
	% 46,26
	% 40,03
	% 34,98
	% 44,18

	Inbertsio-indizea
	% 16,97
	% 30,74
	% 17,13
	% 17,51
	% 16,79
	% 29,72
	% 39,75
	% 26,16

	Diru-laguntzen mendekotasuna 
	% 37,51
	% 49,89
	% 53,19
	% 52,27
	% 50,87
	% 58,25
	% 71,82
	% 66,94

	Biztanleko diru-sarrerak
	717
	840
	817
	809
	822
	912
	1.156
	994

	Biztanleko gastuak
	700
	885
	740
	791
	845
	1.044
	1.228
	978

	Biztanle bakoitzeko diru-sarrera arruntak
	615
	618
	643
	745
	719
	709
	728
	733

	Gastu arruntak biztanleko
	560
	587
	587
	618
	668
	703
	699
	683

	Biztanle bakoitzeko tributu bidezko diru-sarrera
	290
	282
	288
	378
	334
	304
	309
	316

	Biztanle bakoitzeko finantza-zama
	30
	35
	38
	48
	51
	48
	43
	44

	Zorra biztanleko
	291
	339
	412
	375
	401
	392
	386
	351


VI. Iruzkinak, ondorioak eta aholkuak
Jarraian azaltzen dira, kudeaketa-arlo garrantzitsuenei buruzko ondorio nagusiak eta iruzkinak, eta baita Ganbera honen aburuz Udalak bete behar dituen aholku nagusiak ere, bere antolaketa-sistemak, prozedurak, kontabilitatea eta barne-kontrola hobetzeko.
VI.I. Alderdi orokorrak
Erakundearen 2010erako aurrekontua ez zen Udalbatzan onartu, eta ondorioz, 2009ko aurrekontu luzatuak agindu du. 
“Finantza Pasiboak” 9. Kapituluko aitortutako betebeharrak 28.446 eurotan gainditu dituzte behin betiko kredituak, eta ez dira dagozkion aldaketak izapidetu aurrekontuan; beste atal batzuetan, ordea, bada kreditua, bereziki interesetan. 

Era berean, beti ez da errespetatu zenbait kapituluetako lotespen juridikoko burtsetan txertatutako kredituen izaera mugatzailea.
 Aurrekontuko aldaketak ez dira NAOn argitaratu eta ez dago kontu-hartzailearen aurreko txostenik.
Aplikazio informatikoaren akatsa dela-eta, erakundearen balantzean eta emaitzen kontuan ez da alde nabarmenik azaldu.
Kontu orokorrarekin batera ez da kontularitza publikoko plan orokorrak adierazten duen kontularitzako memoria azaldu.
Udalak ez du diru-laguntzei buruzko ordenantza orokorrik, ezta, oro har, diru-laguntzen modalitateetarako ordenantza berezirik; diru-laguntzak, beraz, Alkatetzearen/Zinegotzi Ordezkariaren ebazpen bidez edo hitzarmen bidez arautzen dira. 

Udal-inbentarioa 1195ekoa da, eta ez da ezarri hori onartzeko, etengabe eguneratzeko eta kontularitzarekin bateratzeko inolako sistemarik.
Aurrekontuan sartu gabeko eragiketen barruan, aurreko urteetako zenbait ohar daude fidantzen kontuan, eta arautu egin beharko lirateke. Kontu horren saldoa 0,1 milioikoa da. 

Gure aholkuak:
· Aurrekontuak indarrean den legediak ezarritako epeetan onestea, kudeaketarako oinarrizko tresna izan daitezen.
· Gastuetarako kredituen izaera mugatzailea eta loteslea betetzen dela ziurtatzea.
· NAOn aurrekontuan egindako aldaketak argitaratzea eta ikuskatzaileak aurreko txostena egitea.
· Aplikazio informatikoarekin lortutako finantzen egoera-orriak zuzenak direla eta beren artean koherenteak direla egiaztatzea.
· Finantzen egoera-orriak osatzen dituen beste egoera-orri bat balitz bezala osatzea memoria, eta garrantzizko informazio guztia sartzea.
· Aplika daitekeen araudiarekin bat, diru-laguntzen ordenantza orokor bat edo diru-laguntza modalitate bakoitzerako ordenantza bereziak onartzea. 

· Udal-inbentarioa eguneratzea eta onartzea, eta inbentarioko altak eta bajak kontrolatzeko eta jarraitzeko sistema bat ezartzea, hura etengabe gaurkotzeko eta kontabilitateko ibilgetuarekin duen lotura bermatu eta bideratzeko.
· Fidantzen kontuaren saldo zaharrak aztertzea eta, hala badagokio, arautzea.
VI.2. Langileak
Langileen kapituluan aitorturiko betebeharrak 4,6 milioi eurokoak dira; alegia, 2010eko ekitaldian sortutako gastu guztien ehuneko 44 eta gastu arrunten ehuneko 63. 2009ko ekitaldiarekin alderatuta, berdin gelditu dira, ehuneko 0,08 baino ez baitute gora egin.
Hona hemen banaketa: 

	Artikulua
	Aitortutako betebeharrak

	Goi-karguak
	132.365

	Lan-kontratupeko langileak
	2.901.744

	Kuotak, prestazioak eta gizarte-gastuak
	1.532.184

	Guztira
	4.566.293


Lan kontratupeko artikuluaren barruan langile horien zein funtzionarioen gastua sartzen da.
2010eko ekitaldian indarrean jarraitzen du 2009ko ekitaldiko plantilla organikoak. Plantilla organiko horretako 109 lanpostuetatik, 76 langile finkoak dira, funtzionarioak zein lan kontratupekoak, eta gainerako 33 lanpostuak hutsik daude eta aldi baterako kontratuekin bete ohi dira, egoeraren arabera, bai harreman administratiboaren bitartez bai lan-harremanaren bitartez. 

2010eko abenduaren 31n, 117 lagunek lan egiten dute Udalean, era honetara banatuta:
	Langileak
	Kopurua

	Funtzionarioak
	49

	Administrazio kontratudunak
	8

	Lan-kontratu finkoa
	26

	Aldi baterako lan-kontratua
	34

	Guztira
	117


Aldi baterako lan-kontratua duten langileen barruan sartzen dira gizarte-enplegu babestuko 28 langile.
Langileria-gastuen lagin bat aztertuta ikusi da, behar bezala betetzen dela, oro har, indarrean den araudia, behar bezala kontabilizatuta daudela, ordaindutako lansariak betetako lanposturako ezartzen direnak direla eta egindako atxikipenak zuzenak direla. Hala ere, azpimarratzen dugu: 

· 10. artikuluan, “Goi-karguak”, Alkatetzaren ordainsariak zein zinegotziek Udalbatzaren saioetan, kide anitzeko organoetan eta Udalbatzak onartutako batzorde informatiboetan parte hartzeagatik jasotzen duten diru-saria kontabilizatu dira. Zinegotzien azken gastu horiek, beren izaera kontuan hartuta, gastuen aurrekontuaren 2. atalari egotzi beharko litzaieke; beste alde batetik, ez dago bilera horietara benetan joaten diren kontrolatzen duen sistemarik, eta zinegotzi guztiei kopuru finko bat ematen zaie, 450 eurokoa. Gaur egun kontrol hori egiteko aukera ematen duen sistema bat aztertzen ari da.
· Lansarien aplikazio informatikoko datuak ezin dira modu automatikoan kontularitza orokorreko programan hustu; beraz, eskuz egin behar dira.
Azkenik, Udalak ekainaren 11ko 12/2010 Foru Legea bete duela egiaztatu dugu, zeinaren arabera egoitzen diren defizit publikoa murrizteko neurri bereziak Nafarroako Foru Komunitatera. Kalkulatutako murrizpena 40.000 eurora iristen da, eta diruzaintza-gerakin negatiboa murrizteko baliatu da.
Gure aholkuak:
· Plantilla organikoa urtez urte onartzea, kudeaketarako tresna gisa erabili ahal izateko.
·  Plantilla organikoan dauden lanpostuen eta egiaz betetzen diren lanpostuen arteko erlazioa aztertzea, plantilla organiko egiazko premietara egokitzen den egiaztatzeko.
· Indarrean den araudiaren testuinguruan, aurrekontua duten bete gabeko lanpostu guztiak enplegu-eskaintza publikoan sartzea.
· Langile-gastuak aurrekontuari dagokion araudian ezarritako sailkapen ekonomikoaren arabera kontabilizatzea.
· Zinegotziei udalbatzarretan eta batzordeetan egiaz parte hartu duten kontuan hartuta ordaintzea, eta gastu horiek aurrekontuan erregistratzea, dagokien izaera ekonomikoaren arabera.
· Soldaten aplikazio informatikoa kontularitza orokorrekoarekin lotzea, gastu horien kontrola eta jarraipena errazteko helburuarekin.
VI.3. Ondasun arruntetako eta zerbitzuetako gastuak
Ondasun arrunten eta zerbitzuen gastuak 2,1 milioi eurokoak izan dira 2010ean; eta ehuneko 92 bete dira. Kapitulu horrek gastuen aurrekontu osoaren ehuneko 21 osatzen du, eta gastu arrunten ehuneko 29. 2009. urtearen aldean, ehuneko 8 jaitsi da.
Hona hemen nola banatzen den:
	Artikulua
	Aitortutako betebeharrak 

	Alokairua
	27.281

	Konponketak, mantentze-lanak eta kontserbazioa
	296.183

	Hornidurarako materiala eta beste
	1.782.181

	Argitalpenen gastuak
	23.150

	Guztira
	2.128.795


Ordainagirien kudeaketarako komisioen gastua, 2010ean, 32.296 eurokoa izan da guztira. 2009. urtearen aldean, ehuneko 12 jaitsi da gastu hori.
Kontratazio-espediente hau berrikusi da (zenbatekoa BEZa gabe)
	
	Kontratu-mota
	Prozedura
	Eskaintzak egin dituztenak 
	Lizitazioaren zenbatekoa 
	Esleipenaren zenbatekoa 
	Betetako zenbatekoa 

	Jubiloteka. Kontziliazioa.
	Laguntza 
	Publizitaterik gabeko prozedura negoziatua
	2
	25.860
	25.483
	25.483


Kapitulu horretako espediente hori eta gastuen lagin bat aztertu ondoren, indarrean den araudia betetzen dela ondorioztatzen da, oro har. Edonola ere, kontratuen indarraldiaren kontrol eta jarraipen zorrotzik egiten ez dela ikusten dugu, eta horietako bat 1997. urteaz geroztik luzatzen ari dela ikusi dugu. 

Gure aholkuak:
· Udalari ordainagirien kobrantza kudeatzearen ondoriozko gastuak murrizteko aukera emango duten irtenbideak aztertzea. 

· Beste hirugarren batekin egindako kontratuen indarraldiari buruzko jarraipen zorrotza egitea.
VI.4. Inbertsioak
2010erako aurreikusitako inbertsioen betetze-maila ehuneko 90ekoa izan da, eta 2,7 milioi eurokoak izan dira, guztira; hau da, 2010eko ekitaldian aitortutako betebehar guztien ehuneko 26. 2009koari buruz, ehuneko 48 murriztu dira. 

Aitortutako betebeharren ordainketa, 2010eko abenduaren 31n, erregistratutako inbertsioen ehuneko 64koa izan da.
Kapitulu horretako kontusail nagusia Kulturetxe berriari dagokiona da –2008an esleitua–, eta 1,47 milioiko gastua izan du 2010ean.  Inbertsio horren kostua 6,3 milioira iritsi da, azkenik.
Kapitulu honetako gastuen lagin bat aztertu dugu, eta horien artean ondoko kontratazio-espedienteak sartu dira (BEZik gabeko zenbatekoak):
	
	Kontratu-mota
	Prozedura
	Eskaintzak egin dituztenak 
	Lizitazioaren zenbatekoa 
	Esleipenaren zenbatekoa 
	Betetako amaierako zenbatekoa edo 2010 bitartean 

	Atargi ikastetxearen teilatua
	Eraikuntza-lana
	Irekia, presazko izapidetze bidezkoa
	8
	155.147
	89.438
	89.438

	L. Goikoa atariaren parte bat estaltzea
	Eraikuntza-lana
	Irekia, presazko izapidetze bidezkoa
	15
	318.432
	318.432
	318.432

	Ibai-parkerako oinezkoentzako sarrera
	Eraikuntza-lana
	Irekia, presazko izapidetze bidezkoa
	9
	155.147
	155.147
	155.147


Aztertutako lagin horren arabera, txostenak gaur egun indarrean den legediaren arabera izapidetu direla ondorioztatzen dugu, esleipenak ez argitaratzeari dagokionez izan ezik, indarrean den araudian ezarritakoaren kontrakoa baita. Bestalde, 2010eko Estatuko Funtsarekin finantzatutako proiektuak direnez, abenduaren 31 baino lehen amaitu behar dira, eta horregatik dira presazkoak.
Udalak, hirigintzaren kudeaketarako, arkitekto baten, ingeniari baten eta arkitekto tekniko baten aholkularitza-zerbitzuak ditu kontratatuta. Lan horregatik jasotzen dutena alde batera utzita (ikusi V.6. atala), inbertsio errealei buruzko 6. atalean profesional horiek fakturatutako gastuak sartuta daudela ikusi da, eta horiek 108.552 eurora iritsi dira, lanen zuzendaritzagatik eta Toki Inbertsioko Estatuko Planean kudeatutako proiektuen balorazio-memoriak erredaktatzeagatik; gainera, 2009an egindako proiektuen ordainsarietarako 28.379 euro sartu dira, 2010ean fakturatuak. 
Bestalde, “Fruitu-arbolen Bidea Berriro Urbanizatzea” proiektuan, Nafarroako Gobernuaren 2009/2012 Inbertsio Planari dagokionez, arkitektoaren eta arkitekto laguntzailearen fakturak sartu dira, 11.645 eurokoa bakoitza, proiektua erredaktatzeko zerbitzuagatik.
Lan horiek zuzenean esleitu dira, dagokion kontratazio-txostena izapidetu gabe, horietako bakoitzaren zenbatekoa dela-eta. Estatuko Funtsen proiektuak izapidetzea presazkoa da, eta horregatik esleitu dira horrela.
Gure iritziz, profesional horiek, udal-aholkulari diren aldetik, kontrol- eta ikuskaritza-funtzioak betetzea eta proiektuen erredaktore eta obren zuzendaritza-lanak elkarren aurkakoak izan daitezke edo interes-gatazko sor dezakete.
Gure aholkuak: 

· Udaleko kontu-hartzailetzak kreditua badagoela adierazten duen ziurtagiriarekin izapidetu behar dira kontratazio-txostenak.
· Esleipenak NAOn argitaratzea.
· Urteko gastuen bolumena aurretik kalkulatu daitekeen kasuetan, dagozkion kontratazio-txostenak izapidetzea.
· Udalak bermatu egin behar du beste hirugarren bati agindutako proiektuak ikuskatzeko eta kontrolatzeko zereginak behar bezala betetzen direla, eta bateraezintasun-egoerak saihestu behar ditu.
VI.5. Aurrekontuko diru-sarrerak
2009an aitortutako eskubideak 10,5 milioikoak izan dira, eta horien betetze-maila ehuneko 66koa izan da. Aurreko ekitaldiarekin alderatuta, ehuneko 15 egin du behera. 

Hona horien egitura eta aurreko ekitaldiarekiko konparazioa:
	Diru-sarrerak
	2010
	2009
	Aldea (%) 10/09

	Zuzeneko zergak
	2.365.708
	2.379.169
	-1

	Zeharkako zergak
	121.712
	51.244
	138

	Tasak, prezio publikoak eta beste diru-sarrera batzuk
	856.127
	856.417
	-

	Transferentzia arruntak
	4.271.987
	4.279.944
	-

	Ondarearen diru-sarrerak eta herri-aprobetxamenduak
	129.032
	179.867
	-28

	Kapital-transferentziak
	2.758.754
	4.554.185
	-39

	Guztira
	10.503.320
	12.300.826
	% -15


Diru-sarrera arruntak 7,7 milioira iritsi dira, hau da, aitortutako eskubide guztien ehuneko 74. 2009koarekin alderatuta, ez da ia aldaketarik, ehuneko 0,03 besterik ez baitira jaitsi, nahiz eta jokabide berdina ez duten: zeharkako zergak ehuneko 137 igo dira eta ondarearen bidezko diru-sarrerak eta herri-ondasunen aprobetxamendukoak ehuneko 28 jaitsi dira. 
Kapital diru-sarrerek, 2,8 milioikoak, aitortutako eskubide guztien ehuneko 26 osatzen dute. Ehuneko 39 jaitsi dira, 2009ko urtearekin alderatuta, gutxiago izan direlako 2010eko Toki Inbertsiorako Estatuko Planari dagozkion kapital-transferentzia aitortuak.
Taula konparatibo honetan udal-zergen bilakaera erakusten da:
	Kontzeptua
	2010
	2009
	Aldea (%)

	
	
	
	2010/2009

	Lurraldeko kontribuzioa
	1.523.189
	1.409.404
	8

	Ibilgailuak
	477.557
	476.325
	0

	Lurren balio-gehikuntza 
	218.700
	344.159
	-36

	JEZ
	146.262
	149.280
	-2

	EIOZ
	121.711
	51.244
	138

	Guztira
	2.487.419
	2.430.412
	% 2


Aurreko urtean 2008ko eta 2009ko sortzapenak batera igorri zirelako murriztu da lurren balioaren balio-gehikuntzaren gaineko zerga. Eraikuntzaren alorreko jarduera igotzearen ondorioz igo da, halaber, EIOZ.
Udalak aplikatutako tasak Toki Ogasunei buruzko 2/95 Foru Legeak jasotzen duen sortako tarte ertain-altuan kokatzen dira, hurrengo taulan ikus daitekeen bezala:
	Tributu-irudia
	Udala
	2/95 Foru Legea

	Hiri-lurraldeko kontribuzioa                                          
	0,297
	0,10 - 0,50

	Ekonomia Jardueren gaineko Zerga
	1,4
	1 - 1,4

	Lursailen balioa handitzea
	
	

	          Gaurkotzearen koefizientea
	3,2-3,4
	2tik 3,8ra

	          Karga-tasa
	14
	8 - 20

	Eraikuntza, instalazioa eta lanak
	4,5-5
	2 - 5


Diru-sarreren aurrekontuko kontusailen lagin baten gainean azterketa egin ondoren, aipagarriak iruditu zaizkigu honako datu hauek:
· Ez dira eguneratzen tarifen gaineko kostuen azterketak.
· EOIZen kalkuluari dagokionez, subjektu pasiboak BEZa barne aurkeztutako aurrekontuaren gainean erabakitzen du hura Udalak. 
· Zabaltzeko baimenen bidezko diru-sarreren kudeaketa eta transferentzia eskuz egiten da, eta horrek akatsak edo hutsak eragin ditu horien tratamenduan.
Gure aholkuak: 

· Tasek eta prezio publikoek eragiten dituzten kostuen azterketa eguneratzea.
· Beste programa informatikoen bidez kudeatutako diru-sarrerak kontularitzara zuzen eramaten direla egiaztatzeko prozedurak ezartzea.
VI.6. Hirigintza
 Udalak ez du organo berezirik edo erakunde instrumentalik osatu hirigintzaren kudeaketarako. Administrazio-zerbitzu orokorren bitartez kudeatzen da.
Alor horretan laguntzeko, Udalak arkitekto baten, ingeniari baten eta arkitekto tekniko baten aholkularitza-zerbitzuak ditu kontratatuta. 2010ean kontratu horiek 30.181 euroko gastua eragin zuten.  

Gaur egun indarrean den hirigintzako plana 1996koa da, eta, gaur egun, ia erabat gauzatuta dago.
Lurraldearen Antolamenduari eta Hirigintzari buruzko abenduaren 20ko 35/2002 Foru Legeak (LFOTU) hiru urteko epea ezarri zuen, 2006ko apirilera bitarte, indarrean diren planeamenduak homologatzeko eta egokitzeko. 2004an Atarrabiako Udalak Plan Orokor berriak erredaktatzeko izapideei ekin zien; 2007ko maiatzean osatu zen eta onartzeko dago oraindik. 

Beste alde batetik, 2009an unitate baten garapenerako plangintza eta kudeaketa egiteko hirigintza-hitzarmen bat izenpetu zen, bigarren hezkuntzako institutu bat jartzeko kongregazio erlijioso baten lurretan. Hitzarmen hori 2010ean hasi da gauzatzen.
Udalak ez du Lurraren Udal Ondarearen erregistro eta inbentario berezirik, ezta ondare horren konposizio baloraturik ere.
Gure aholkuak:
· Udalaren hirigintzako plan berri bat onartzea.
· Lurzoruaren Udal Ondarearen Erregistroa sortzea, LFOTUn aurreikusten dena beteaz.
Ignacio Cabeza del Salvador auditorea arduratu da lan honetaz, eta hark proposatuta eman da txosten hau, indarrean den araudiak aurreikusitako izapideak bete ondoren.
Iruñean, 2012ko urtarrilaren 16an
Lehendakaria: Helio Robleda Cabezas

